
[bookmark: _Toc213076760]Diben
Gweledigaeth Wrecsam yw dod yn brifysgol flaenllaw, fodern ddinesig sy’n ymgysylltu’n rhanbarthol ac yn fyd-eang. Ein nod yw darparu sgiliau ac ymchwil sy’n cael traweffaith sy’n gyrru twf economaidd ac arloesi er lles y genhedlaeth bresennol a chenedlaethau’r dyfodol. Drwy ddynodi Sefydliad Ymchwil, Canolfan Neu Grŵp Prifysgol rydym yn cydnabod rhagoriaeth yn ansawdd, perthnasedd ac effeithiau ein hymchwil rhyngddisgyblaethol, arloesi a gweithgareddau menter ar draws y Brifysgol. 
Bydd prif ffwythiannau’r endidau yma yn golygu datblygu galluoedd ymchwil, symud gweithgareddau ysgolheigaidd yn eu blaen a meithrin diwylliant o arloesi sy’n arwain at draweffeithiau arwyddocaol. Byddant yn gweithredu fel pwyntiau ffocws ar gyfer y diwydiant, y gymuned ac ymgysylltu rhyngwladol. Gall Sefydliadau Ymchwil, Canolfannau a Grwpiau hefyd ganolbwyntio ar arbenigedd methodolegol, hyfforddiant a datblygiad, gwasanaethau ymgynghori a busnes, yn ogystal ag estyn allan ac ymgysylltu cymunedol, sy’n adlewyrchu pryderon ac anghenion ein pobl, ein llefydd a’n partneriaid. 
Bydd y ddogfen ganlynol yn amlinellu’r diffiniadau, disgwyliadau, meini prawf, a phrosesau ar gyfer datblygu Sefydliad Ymchwil, Canolfan neu Grŵp. Nod hyn yw sicrhau cysondeb a phwysigrwydd strwythurol ar gyfer amrywiol fathau o ymchwil ac arloesi ar draws Prifysgol Wrecsam. Yn ogystal, er mwyn gwella capasiti, galluoedd ac arbenigedd ymchwil bydd gwahanol unedau ymchwil yn cael eu sefydlu er mwyn alinio gyda Gweledigaeth, Gwerthoedd a Strategaeth, a thrwy hynny atgyfnerthu arbenigedd ymchwil mewn themâu ac arbenigeddau.

[bookmark: _Toc213076761]Cwmpas 
Mae’r weithdrefn hon yn berthnasol i’r holl staff academaidd, myfyrwyr a chydweithwyr gwasanaethau proffesiynol ym Mhrifysgol Wrecsam, gan gynnwys y rhai sydd ar hyn o bryd yn rhan o sefydliadau, canolfannau neu grwpiau sy’n bodoli eisoes. 
Mae’n bwysig nodi bod yn rhaid i Sefydliadau Ymchwil, Canolfannau neu Grwpiau sydd wedi’u sefydlu’n allanol neu’n gweithredu dan raglen a ariennir gadw at y llywodraethiant allanol perthnasol, adrodd a gofynion cydymffurfio. Ffodd bynnag, mae gofyn iddynt barhau i ddilyn y prosesau gweithdrefnol a amlinellir yn y ddogfen hon.

[bookmark: _Toc213076763]Sefydliadau Ymchwil
Mae sefydliadau ymchwil yn strwythurau ffurfio sy’n gweithredu ar draws y Brifysgol, gan ffocysu ar themâu eang tra’n cwmpasu amrywiol ddisgyblaethau, adrannau, cyfadrannau a phrifysgolion sy’n cydweithredu. Mae hyn yn creu partneriaethau cenedlaethol a rhyngwladol fel ei gilydd. Mae’r sefydliadau hyn yn gweithredu fel unedau ymchwil arweiniol, sy’n tynnu sylw at ymchwil, arloesi, menter a chryfderau dinesig y Brifysgol. Maent yn trawsffurfio ymchwil rhyngddisgyblaethol ac arloesol yn draweffaith ymarferol yn y byd go iawn, sy’n hanfodol ar gyfer llwyddiant ymchwil y Brifysgol. 
Disgwylir i sefydliadau ymchwil ymgysylltu gyda chymunedau, partneriaid mewn diwydiant a phartïon sydd â diddordeb. Gyda’u fframweithiau cydweithredol, mae pob sefydliad yn cael ei arwain gan gyfarwyddwr/gyfarwyddwyr a’u cefnogi gan bwyllgor cynghorol, gan sicrhau bod lleisiau amrywiol yn cael eu clywed ar draws fforymau rhanbarthol, cenedlaethol a rhyngwladol. 
Mae sefydliadau yn chwilio am gyllid yn weithredol drwy amrywiaeth o wahanol grantiau, sefydliadau ac arianwyr. Mae cyfarwyddwyr neu gynrychiolwyr o’r sefydliadau ymchwil yn aelodau hanfodol o Bwyllgor Ymchwil y Brifysgol, lle gallant adrodd ar eu cynlluniau a gweithgareddau strategol. Gall sefydliad gynnwys un neu fwy o ganolfannau neu grwpiau ymchwil, gan feithrin ymdeimlad o gynwysoldeb a gwrthrychau a rennir.
[bookmark: _Hlk209691490]Disgwylir i sefydliadau arddangos cofnod cyson o ymchwil o safon uchel, gyda thystiolaeth o allbynnau a gydnabyddir yn rhyngwladol yn eu meysydd cyfatebol. Disgwylir i sefydliadau sefydlu a chynnal enw da yn genedlaethol a rhyngwladol mewn ffordd gadarn, gan sefydlu’r Brifysgol yn arweinydd yn y maes maent yn ei gynrychioli. Yn ogystal, dylai pob sefydliad sicrhau a chynnal lefelau sylweddol o ariannu ymchwil allanol o amrywiaeth o ffynonellau, gan arddangos eu gallu i ddenu grantiau cystadleuol a meithrin partneriaethau ariannu tymor hir sy’n cefnogi eu hamcanion strategol a’u twf. Mae grŵp cryf o ymchwilwyr, gan gynnwys staff academaidd, cymrodorion ymchwil a myfyrwyr ôl-raddedig yn hanfodol ar gyfer hyfywedd ac effeithiolrwydd y sefydliad, gan feithrin amgylchedd o gyfnewid a chydweithredu deallusol. 

[bookmark: _Toc213076764]Canolfannau Ymchwil 
Mae Canolfannau Ymchwil yn wahanol i Sefydliadau Ymchwil yn bennaf o ran cwmpas, graddfa a safle strategol. Mae canolfannau fel arfer yn seiliedig ar gyfadran, yn canolbwyntio ar feysydd thematig mwy arbenigol, ac yn gweithredu fel catalyddion ar gyfer cydweithredu rhyngddisgyblaethol o fewn ac ar draws adrannau. Mae canolfannau’n gweithredu ar raddfa wedi’i ffocysu ond disgwylir iddynt ddangos hanes profedig eglur a chynyddol o ymchwil o safon uchel, y gallu i gynhyrchu incwm cystadleuol, a datblygu màs critigol o ymchwilwyr sydd wedi’u halinio i’w meysydd thematig. Er nad ydynt eto ar raddfa Sefydliad Ymchwil, disgwylir i Ganolfannau wneud cyfraniad sylweddol at amgylchedd ymchwil y Brifysgol serch hynny ac arddangos y potensial ar gyfer twf cynaledig a thraweffaith strategol. Mae canolfannau yn aml yn adeiladu ar gryfderau sy’n datblygu a gallant esblygu i fod yn Sefydliadau Ymchwil wedi iddynt arddangos rhagoriaeth gynaliadwy, traweffaith ehangach ac aliniad strategol.
Mae gweithgareddau’r Ganolfan Ymchwil wedi’u cysylltu’n agos at gyfadran benodol, gan greu amgylchedd sy’n arwain at waith ymchwil thematig arbenigol. Drwy uno aelodau o’r gyfadran a myfyrwyr ôl-raddedig gyda diddordeb a rennir, mae canolfannau ymchwil yn annog y potensial ar gyfer ymchwil arloesol sy’n cael effaith. Maent yn aml yn adeiladau ar gryfderau ymchwil sy’n datblygu neu rai sy’n bodoli eisoes o fewn neu oddi allan i sefydliad ymchwil, a thrwy hynny ymestyn eu rôl yn hyrwyddo cydweithrediad rhyngddisgyblaethol. 
Mae Canolfannau Ymchwil yn gweithredu o fewn system adrodd strwythuredig, sy’n sicrhau bod eu gweithgareddau a’u cynlluniau yn dryloyw ac yn atebol. Maent yn adrodd i dîm arweinyddiaeth y gyfadran a phwyllgorau sy’n seiliedig ar gyfadran, sydd, yn eu tro yn adrodd i’r Pwyllgor Ymchwil drwy’r Deon Cyswllt Ymchwil neu gynrychiolydd cyfadran penodedig.
Bydd y Ganolfan fel arfer yn cael ei sefydlu a’i chynnal am gyfnod o amser cyn i gais am statws Sefydliad Ymchwil gael ei wneud.
[bookmark: _Toc213076765]Grwpiau Ymchwil 
Mae grŵp ymchwil yn gyffredinol yn llai o ran maint ac yn aml yn gysylltiedig gydag adran academaidd neu ddisgyblaeth benodol o fewn prifysgol, sefydliad ymchwil neu ganolfan. 
Mae’r grwpiau hyn yn canolbwyntio ar faes pwnc penodol neu brosiect ymchwil penodol, gan gydweithredu i archwilio ac ehangu gwybodaeth o fewn maes o’u dewis. Disgwylir i grwpiau ymchwil gynhyrchu ymchwil trwyadl sy’n cael effaith o fewn eu sgôp a chyfrannu at ddiwylliant ymchwil y sefydliad. Er eu bod yn llai o ran maint, dylai ansawdd eu hallbynnau gyfrannu at wybodaeth werthfawr i’r gymuned academaidd ac ymchwil ehangach yn gyffredinol a chyfrannu at enw da o ran ymchwil, amcanion strategol sy’n flaenoriaeth i’r Brifysgol. 
Nid oes gan grwpiau ymchwil strwythur adrodd ffurfiol ond dylent gadw tryloywder ynghylch eu nodau ac amcanion. Yn wahanol i sefydliadau a chanolfannau ymchwil, sy’n endidau mwy parhaol, gall grwpiau ymchwil gael eu ffurfio am gyfnod penodol er mwyn mynd i’r afael â meysydd prosiect neu nodau penodol. Does dim proses ffurfiol ar gyfer ffurfio grŵp ymchwil. Fodd bynnag, pan mae grŵp ymchwil yn cael ei sefydlu neu ei ddiddymu, rhaid iddynt roi gwybod i’r Swyddfa Ymchwil a Thîm Arweinyddiaeth y Gyfadran. Mae hyn yn sicrhau bod y grŵp yn cael ei gydnabod o fewn fframwaith ymchwil y brifysgol a bod ei weithgareddau’n alinio gyda safonau sefydliadol ar gyfer tryloywder ymchwil ac atebolrwydd.

Mae’r canlynol yn isafswm o ran gofynion er mwyn bod yn gymwys i dderbyn cydnabyddiaeth fel Sefydliad Ymchwil:
· Aliniad strategol: Fel uned ymchwil arweiniol, dylai Sefydliad Ymchwil sefydlu strategaeth gynhwysfawr. Dylai’r strategaeth hon amlinellu nodau ac amcanion sy’n flaenoriaeth, gan sicrhau aliniad gyda Gweledigaeth, Gwerthoedd a Strategaeth y Brifysgol. Mae’r Pwyllgor yn cael ei arwain gan werthoedd y Brifysgol o ran Rhagoriaeth, Cynhwysiant, Cydweithrediad, Trawsnewidiad, a Chynaliadwyedd. Disgwyliad allweddol yw bod y gwaith ymchwil sy’n cael ei gynnal o fewn y Sefydliad yn arwain y ffordd yn rhyngwladol, fel y’i cydnabyddir drwy’r Fframwaith Rhagoriaeth Ymchwil (REF), gan sicrhau bod eu gwaith nid yn unig yn gwella gwybodaeth, ond hefyd yn gwneud cyfraniad sylweddol, mesuradwy i safonau ymchwil a thraweffaith cymdeithasol byd eang. Ni ddylent weithredu fel endidau ynysig; yn hytrach, dylent gyfrannu at bob nod sydd gan y Brifysgol, gan gynnwys darparu profiad sy’n canolbwyntio ar y myfyriwr ardderchog ac ymgysylltu gyda’r hyn sy’n cyfrif fwyaf i’n pobl, llefydd a’n partneriaid. Yn ogystal, rhaid iddynt sicrhau rhagoriaeth o ran ansawdd ac effeithiau ein gwaith ymchwil a menter rhyngddisgyblaethol, gan gyflawni arloesedd a thrawsnewidiad llwyddiannus.
· Thema: Dylai sefydliad ymchwil fod â thema ymchwil eglur ac arbenigedd methodolegol sydd wedi’i halinio gyda diddordebau ymchwil ei aelodau ac sy’n eu cwmpasu. Dylai sefydliadau gael hanes profedig o allbynnau ymchwil o safon uchel sy’n dangos rhagoriaeth o ran trylwyredd a thraweffaith eu gwaith. 
· Maint ac aelodaeth: Rhaid i Sefydliadau Ymchwil ddangos màs critigol o ymchwilwyr a sicrhau cynaliadwyedd tymor hir, a hynny’n ariannol ac o ran cynnal corff aelodaeth sy’n tyfu. Dylai aelodaeth gwmpasu staff academaidd, ymchwilwyr ôl-ddoethurol, ymchwilwyr gyrfa gynnar (ECRau) a myfyrwyr. Fel arfer, bydd gan Sefydliadau Ymchwil aelodaeth sydd yn cynnwys o leiaf 25 aelod, a bydd gan 15 ohonynt gyfrifoldeb sylweddol dros ymchwil yn ôl Cod Ymarfer REF y Brifysgol. Yn ogystal, dylai Sefydliadau Ymchwil fod â gwasanaethau proffesiynol a chefnogaeth weinyddol ar gael. Mae’n bwysig i Sefydliadau Ymchwil gynnwys aelodau allanol a chydweithredwyr, megis partneriaid academaidd, y gymuned neu aelodau sefydliadol, unigolion gyda phrofiad bywyd, a phartïon sydd â diddordeb o blith busnesau a diwydiant.
· Cyllid: Dylai sefydliadau ymchwil arddangos hanes profedig llwyddiannus o weithgarwch ymchwil, cyhoeddiadau, ac incwm grant ymchwil. Nid dim ond cyflawniad yn y gorffennol yn unig mo’r hanes profedig hwn, ond safon sydd angen ei gynnal yn gyson a gwella arno. Yn ogystal, dylai sefydliadau gael mecanweithiau a strategaethau yn eu lle er mwyn sicrhau cyllid allanol ac amlinellu’n eglur eu huchelgais o ran ariannu eu hymchwil.
· Cyfarwyddwr: Rhaid i gyfarwyddwr/gyfarwyddwyr y Sefydliad Ymchwil fod yn aelodau gweithredol o staff academaidd sydd â hanes profedig o gyfraniadau ymchwil nodedig, canlyniadau sy’n creu traweffaith ac arweinyddiaeth gref. Mae’n ofynnol iddynt gymryd rhan ym Mhwyllgor Ymchwil y Brifysgol, gan sicrhau bod eu hymgysylltiad mewn prosesau cymryd penderfyniadau pwysig yn y Brifysgol. Mae aelodaeth o Bwyllgor Ymchwil y Brifysgol yn dilyn penodiad a gweithdrefnau’r cyfnod y manylir arnynt yng nghylch gorchwyl y pwyllgor.
· Pwyllgor Cynghori: Dylai sefydliadau ymchwil sefydlu pwyllgor cynghori er mwyn goruchwylio gweithgareddau ymchwil, strategaethau a chynlluniau cyflawni. Dylai’r pwyllgor hwn gynnwys aelodau academaidd o’r sefydliad, megis Cyfarwyddwyr ac Ymchwilwyr Gyrfa Gynnar (ECRau), yn ogystal ag arweinwyr hŷn o’r brifysgol a chynrychiolwyr o grwpiau profiad bywyd perthnasol, sefydliadau cymunedol allanol a phartneriaid o’r diwydiant.
· Cynllun Cyflawni: Dylai sefydliadau ymchwil ddatblygu cynllun gweithredu tair blynedd cynhwysfawr sy’n cyd-fynd gyda’u strategaeth trosfwaol, gan adeiladau ar hanes profedig cryf o ragoriaeth ymchwil, gweithgareddau ysgolheigaidd, a chyfnewid gwybodaeth. Dylai’r cynllun hwn dynnu sylw at ymrwymiad i feithrin diwylliant ymchwil cydweithredol cynhwysol a chefnogol. Rhaid iddo hefyd gynnwys Dangosyddion Perfformiad Allweddol (KPIau) eglur sy’n diffinio nodau mewn meysydd megis cynhyrchu allbynnau ymchwil o safon uchel, sicrhau grantiau cystadleuol, cyfnewid gwybodaeth, ymgysylltiad allanol, a datblygu amgylchedd ymchwil hyfyw. Yn ogystal, dylai’r cynllun gynnwys astudiaethau achos traweffaith sy’n dangos y buddion a’r cyfraniadau ymarferol sydd i waith y Sefydliad.
· Cyhoeddiadau: Dylai ymchwilwyr sy’n gysylltiedig gyda’r sefydliad fod yn ymwneud yn weithredol mewn ymchwil ac yn rhannu eu canfyddiadau gan ddefnyddio allbynnau priodol. 
· Datblygiad: Dylai Sefydliadau Ymchwil flaenoriaethu datblygiad eu hymchwilwyr a meithrin y capasiti sydd ganddynt. Dylent drefnu cynadleddau, gweithdai, seminarau a digwyddiadau hyfforddi er mwyn hyrwyddo cydweithrediad ymchwil ymysg eu haelodau, gwella diwylliant ymchwil y sefydliad ac ymgysylltu gyda’r gymuned yn ehangach. Dylai’r rhain gael eu darparu gyda thystiolaeth wrth adrodd yn flynyddol i’r Pwyllgor Ymchwil.
· Mentora: Dylai sefydliadau Ymchwil ymgysylltu mewn rhaglenni mentora a hyfforddiant er mwyn meithrin datblygiad ymchwilwyr ôl-raddedig, yn ogystal ag ymchwilwyr gyrfa gynnar a chamau cynnar.
· Gwelededd: Dylai sefydliadau ymchwil fod â phresenoldeb cyfredol, gwybodus ar y we sy’n cynnwys manylion ynghylch ymchwil parhaus, cyhoeddiadau, traweffaith, ymgynghoriadau, diwylliant, offer, meysydd arbenigedd a sut y gall partneriaid allanol a chymunedau ymgysylltu. Mae’r gwelededd hwn yn gwella eu gwaith ac yn eu cysylltu gyda rhwydweithiau a digwyddiadau rhanbarthol, cenedlaethol a rhyngwladol, gan eu hintegreiddio yn rhan o gymuned ymchwil ehangach. 

Mae’r canlynol yn isafswm o ran gofynion er mwyn bod yn gymwys i dderbyn cydnabyddiaeth fel Sefydliad Ymchwil:
· Thema: Rhaid i sefydliad Ymchwil fod â thema ymchwil eglur ac arbenigedd methodolegol sydd wedi’i halinio gyda diddordebau ymchwil ei aelodau ac sy’n eu cwmpasu. Dylai’r Ganolfan fod eisoes yn gallu arddangos ymchwil sy’n arwain y ffordd yn genedlaethol, gyda thystiolaeth o gydnabyddiaeth o fewn y Fframwaith Rhagoriaeth Ymchwil (REF) am ei hansawdd, traweffaith ac arloesedd.
· Cyfadran Gynnal: Rhaid i’r ganolfan ymchwil alinio gyda Sefydliad Ymchwil neu Gyfadran Prifysgol. Rhaid i’r Ganolfan alinio gyda gweledigaeth y Brifysgol a’r sefydliadau neu nodau strategol themâu ymchwil. Dylai Canolfannau Ymchwil gael cefnogaeth tîm arweinyddiaeth y gyfadran neu gyfarwyddwr/cyfarwyddwyr y Sefydliad Ymchwil. Dylai trefniadau fod mewn lle er mwyn cefnogi gweithdrefnau gweinyddol neu ariannol ar gyfer y ganolfan.
· Maint ac Aelodaeth: Gall canolfannau ymchwil fod yn llai na sefydliadau ymchwil, ond mae disgwyl iddynt o hyd i arddangos màs critigol a chynaliadwyedd yn y dyfodol. Fel arfer bydd gan ganolfan ymchwil fwy na 8 aelod a bydd gan o leiaf 5 o’r rhain gyfrifoldeb sylweddol dros ymchwil yn ôl Cod Ymarfer REF y Brifysgol. Dylai canolfannau ymchwil gynnwys staff academaidd ECTau, myfyrwyr, ac ymchwilwyr ôl-ddoethurol lle mae’n bosib. Dylai Canolfannau Ymchwil gael eu hannog i gael cynrychiolwyr allanol o bartneriaid academaidd cydweithredol, aelodau o’r gymuned, sefydliadau, a phartïon sydd â diddordeb mewn busnes a diwydiant.
· Cyllid: Dylai canolfannau Ymchwil fod yn gallu arddangos gweithgaredd ymchwil ac ymgeisio am ariannu allanol. Dylent hefyd fod â mecanweithiau a strategaethau yn eu lle er mwyn sicrhau cyllid allanol ac amlinellu’n eglur eu huchelgais o ran ariannu eu hymchwil.
· Cynllun Cyflawni: Rhaid i’r Ganolfan Ymchwil gael cynllun gweithredu tair blynedd ochr yn ochr â strategaeth. Dylai’r cynllun hwn fod wedi’i adeiladu ar hanes profedig sefydledig o ymchwil a gweithgaredd ysgolheigaidd ac arddangos diwylliant ymchwil cynhwysol rhyngddisgyblaethol. Rhaid i’r cynllun cyflawn hefyd gynnwys Dangosyddion Perfformiad Allweddol (KPIau) eglur sy’n diffinio nodau mewn meysydd megis cynhyrchu allbynnau ymchwil o safon uchel, sicrhau grantiau cystadleuol, cyfnewid gwybodaeth, ymgysylltiad allanol, a datblygu amgylchedd ymchwil hyfyw. 
· Cyhoeddiadau: Dylai Ymchwilwyr sy’n gysylltiedig gyda’r ganolfan fod i gyd yn ymwneud ag ymchwil a rhannu eu canfyddiadau drwy allbynnau priodol o safon uchel. 
· Cyfarfodydd: Dylai Canolfannau Ymchwil gynnal cyfarfodydd rheolaidd er mwyn goruchwylio cynlluniau gweithredu a chynhyrchiant ymchwil.  
· Datblygiad: Dylai Canolfannau Ymchwil sicrhau eu bod yn mewnosod ac yn rhannu arferion gorau a hyrwyddo diwylliant ymchwil cynhwysol yn y Brifysgol. Dylai canolfannau gynnal cynadleddau, gweithdai, seminarau a digwyddiadau hyfforddi wedi’u hanelu at hwyluso cydweithrediad ymchwil rhwng staff academaidd ac ymchwil presennol yn y Brifysgol. 
· Gwelededd: Dylai Canolfannau Ymchwil gynnal presenoldeb ar y we wedi’i ddiweddaru, gan gynnwys gwybodaeth am ymchwil cyfredol, cyhoeddiadau, traweffaith, ymgynghoriad, diwylliant, offer ac arbenigedd. Mae hyn yn creu gwelededd o amgylch eu gwaith ac yn eu cysylltu gyda rhwydweithiau a digwyddiadau rhanbarthol, cenedlaethol a rhyngwladol, gan eu gwneud yn rhan o gymuned ymchwil fwy.

Mae’r canlynol yn isafswm o ran gofynion er mwyn bod yn gymwys i dderbyn cydnabyddiaeth fel Sefydliad Ymchwil:
· Thema: Dylai Grŵp Ymchwil fod â thema benodol neu nod ymchwil y byddant yn eu cyflawni.   
· Cyfadran Gynnal: Rhaid i’r Grwpiau Ymchwil alinio gyda Sefydliad Ymchwil, Cyfadran neu Adran Prifysgol. Dylai’r grwpiau gefnogi gweledigaeth y Brifysgol a’r sefydliadau neu nodau strategol a themâu ymchwil y gyfadran. 
· Maint ac Aelodaeth: Does dim angen i Grwpiau Ymchwil ddangos màs critigol neu gynaliadwyedd yn y dyfodol fel sydd gan Ganolfan neu Sefydliad Ymchwil, ond rhaid iddynt beidio â chael eu sefydlu o amgylch ymchwil neu weithgaredd ysgolheigaidd un ymchwilydd. 
· Amcanion y Grŵp: Dylai grwpiau ymchwil gael amcanion eglur a nodau ymchwil yn eu lle. 
· Cyhoeddiadau: Dylai ymchwilwyr sy’n gysylltiedig gyda’r Grŵp fod yn ymwneud yn weithredol ag ymchwil a rhannu eu canfyddiadau drwy allbynnau priodol o safon uchel. 
· Cyfarfodydd: Dylai Grwpiau Ymchwil gynnal cyfarfodydd rheolaidd er mwyn goruchwylio, rhannu a chydweithredu ar nodau ymchwil. 
· Datblygiad: Dylai Grwpiau Ymchwil sicrhau eu bod yn mewnosod a rhannu arferion gorau a hyrwyddo diwylliant ymchwil cynhwysol yn y Brifysgol. 
· Gwelededd: Dylai Grwpiau Ymchwil gynnal presenoldeb ar y we sydd wedi’i ddiweddaru, gan gynnwys gwybodaeth am waith ymchwil cyfredol, cyhoeddiadau, traweffaith, ymgynghoriaeth, diwylliant offer ac arbenigedd. 
Nid oes angen cynnig neu gymeradwyaeth ffurfiol gan Bwyllgor Ymchwil er mwyn sefydlu Grwpiau Ymchwil. Fodd bynnag, rhaid i unrhyw Grŵp Ymchwil gadw at Feini Prawf y Grŵp Ymchwil a’i adrodd arno’n ffurfiol wrth y Swyddfa Ymchwil a’r Tîm Arweinyddiaeth perthnasol. Yn ogystal, rhaid i’r grŵp dderbyn cefnogaeth Deon y Gyfadran a’r Deon Cyswllt (Ymchwil). Unwaith mae wedi sefydlu, mae gofyn i’r Grŵp Ymchwil gyflwyno diweddariadau cynnydd rheolaidd i’r Swyddfa Ymchwil a’r Gyfadran. Bydd y diweddariadau hyn yn cael eu hadrodd arnynt wrth y Pwyllgor Ymchwil pan mae’n ofynnol, gan sicrhau tryloywder, atebolrwydd ac aliniad gyda strategaeth ac amcanion ymchwil ehangach y Brifysgol.

Dylai cynigion ar gyfer sefydlu Canolfan Ymchwil neu Sefydliad newydd gael eu cyflwyno i’r Pwyllgor Ymchwil drwy swyddfa ymchwil y Brifysgol, fydd yn darparu canllawiau a chefnogaeth drwy gydol y broses. 
Dylai aelod o staff academaidd sy’n cynllunio i ymgeisio am Sefydliad, Canolfan neu Grŵp Ymchwil newydd drafod eu cynlluniau yn y lle cyntaf gyda’r Deon a Deon Cyswllt Ymchwil, neu Gyfarwyddwr y Sefydliad Ymchwil perthnasol. Dylai cynigion ar gyfer sefydlu Canolfan Ymchwil fod eisoes wedi’u cyflwyno i’r tîm arweinyddiaeth cyfadran priodol cyn cael eu cyflwyno i’r Pwyllgor Ymchwil. Nodwch os gwelwch yn dda mai’r disgwyliad arferol yw y bydd y cais cychwynnol yn sefydlu Canolfan Ymchwil, cyn cyflwyno cais am statws Sefydliad Ymchwil. 
Tra bo disgwyliadau o ran maint ac aelodaeth wedi’u hamlinellu yn y meini prawf uchod, bydd y Pwyllgor Ymchwil yn asesu hanes y ganolfan neu’r sefydliad o ran gweithgarwch ymchwil, cyhoeddiadau ac incwm grant ymchwil, gydag ystyriaeth yn cael ei roi i normau’r ddisgyblaeth academaidd berthnasol.
Gweler Atodiad 1 ar gyfer y ffurflen gais a’r nodiadau canllawiau. 

1. Bydd y Pwyllgor Ymchwil yn adolygu’r cynnig pan mae’n cael ei gyflwyno yn y cyfarfod pwyllgor nesaf sydd ar gael. Dylai’r cynnig gynnwys cymeradwyaeth y Deon Cyfadran a’r Deon Cyswllt Ymchwil perthnasol. 
2. Bydd y Pwyllgor yn penderfynu os yw’r cynigiwr, deon neu ddeon cyswllt angen darparu unrhyw wybodaeth bellach neu os oes angen ymgynghoriad neu arbenigedd allanol ar y cynnig. Fel rhan o’r adolygiad, mae’n bosib y gwahoddir i arweinydd(ion) y Sefydliad / Canolfan arfaethedig i gyfarfod o’r Pwyllgor Ymchwil er mwyn cyflwyno’r cynnig. 
3. Bydd y Pwyllgor Ymchwil naill ai’n cadarnhau cefnogaeth ar gyfer sefydlu’r endid newydd, dychwelyd y cynnig er mwyn ei addasu, gydag adborth wedi’i ddarparu, neu wrthod y cynnig. 
4. Bydd yr Is-ganghellor Cynorthwyol Ymchwil yn ceisio sicrhau cefnogaeth a chymeradwyaeth gan Dîm Arweinyddiaeth Gweithredol y Brifysgol. 
5. Pan mae sefydliadau neu ganolfannau’n cael eu cymeradwyo, rhaid i gynllun cyfathrebu gael ei roi yn ei le er mwyn cyhoeddi’r endid newydd gyda chefnogaeth y swyddfa ymchwil a’r tîm marchnata a chyfathrebu. 

Dylai sefydliadau ymchwil sefydlu pwyllgor cynghori er mwyn goruchwylio eu gweithgareddau ymchwil a gweithrediadau. Bydd y Pwyllgor hwn, sy’n cynnwys cyfarwyddwr/cyfarwyddwyr y sefydliad neu’r cynrychiolwyr priodol, yn darparu diweddariadau chwarterol. Mae Sefydliadau Ymchwil yn gyfrifol am gyflwyno adroddiad blynyddol i’r Pwyllgor Ymchwil. Os yw’n angenrheidiol, bydd yr adroddiad hwn yn cael ei drosglwyddo i unrhyw strwythurau adrodd perthnasol o fewn y Brifysgol. 
Bydd Canolfannau Ymchwil yn cael eu goruchwylio naill ai gan y Gyfadran neu’r Sefydliad Ymchwil. Dylai’r pwyllgor adrodd priodol gynnwys eitem sefydlog ar yr agenda er mwyn monitro gweithrediadau’r ganolfan. Rhaid i Ganolfannau Ymchwil hefyd gyflwyno adroddiad blynyddol i’r pwyllgor adrodd perthnasol, a fydd wedyn naill ai’n cael ei rannu gyda’r Pwyllgor Ymchwil gan naill ai Deon Cyswllt Ymchwil y Gyfadran neu Gyfarwyddwr y Sefydliad Ymchwil. 
Dylai Grwpiau Ymchwil ddiweddaru’r swyddfa ymchwil a Deon Cyswllt Ymchwil yr Adran neu Gyfarwyddwyr y Sefydliad Ymchwil ynghylch eu gweithgareddau. Dylai adroddiad gael ei chyflwyno i’r Pwyllgor Ymchwil bob blwyddyn, a dylai’r Grŵp Ymchwil hysbysu’r Pwyllgor pan nad yw bellach yn weithredol.
Disgwylir i Sefydliadau, Canolfannau a Grwpiau Ymchwil i gyd ddarparu adroddiadau blynyddol sy’n cynnwys diweddariadau ar eu cynlluniau cyflawni, gan fanylu ar gynnydd o safbwynt y Dangosyddion Perfformiad Allweddol (KPAIau) megis allbynnau ymchwil, ariannu, ymgysylltu allanol, traweffaith a mentrau sy’n berthnasol i amgylchedd a diwylliant ymchwil. Mae’r diweddariadau hyn yn sicrhau bod gweithgareddau pob endid yn alinio gyda nodau strategol y Brifysgol ac arddangos cynnydd parhaus tuag at ragoriaeth ac arloesi.

Bydd Sefydliadau a Chanolfannau’n adrodd yn flynyddol i’r pwyllgor perthnasol; gall y Pwyllgor Ymchwil wneud cais am i Sefydliad neu Ganolfan gael eu rhoi ‘o dan adolygiad’ yn dilyn adroddiad blynyddol. Bydd y cais hwn yn cael ei wneud os yw’r pwyllgor yn adnabod unrhyw broblemau neu bryderon sydd angen ystyriaeth/archwiliad pellach. 
Bydd y Pwyllgor Ymchwil yn asesu Sefydliadau a Chanolfannau sydd wedi’u hadnabod fel bod yn cael eu hadolygu, gan gynnwys unrhyw arbenigedd mewnol neu allanol, yn erbyn diffiniad, meini prawf perthnasol, cynnydd a chynllun cyflawni. Bydd y broses adolygu hefyd yn ystyried: 
· A yw nodau strategol a chynlluniau gweithredol y Sefydliad neu Ganolfan yn parhau i fod mewn lle ac yn alinio gyda Gweledigaeth a Strategaeth y Brifysgol. 
· Mae’r Sefydliad neu Ganolfan yn gwella datblygiad ymchwil, diwylliant ac enw da’r Brifysgol ac yn parhau i arddangos ei statws fel sefydliad neu ganolfan.

[bookmark: _Toc213076776]Atodiad 1 - Ffurflen Gais

	Sefydliad Ymchwil/Enw’r Ganolfan:
	

	Cefnogwyd gan:
	

	Dyddiad:
	

	Datganiad o genhadaeth, nodau ac amcanion y Sefydliad/Canolfan Ymchwil:
	











	Manylion aelodaeth gychwynnol gan gynnwys swyddi arwain gan gynnwys Cyfarwyddwr/Cyfarwyddwyr ar gyfer Sefydliadau, pwyllgor cynghori a phartneriaid allanol a chynghorwyr, fel mae’n briodol: 
	

	Darparu tystiolaeth o waith ymchwil presennol, arloesi, ymgysylltiad cyhoeddus a chofnod cyfnewid gwybodaeth o aelodaeth arfaethedig:
	

	Darparu cynllun strategol 3 blynedd sy’n gosod nodau eglur ar gyfer cyflawni gwaith ymchwil allweddol, cyfnewid gwybodaeth a phartneriaethau gyda’r byd academaidd, diwydiant a chymunedau. Dylai hyn gynnwys cynllun cyflawni sy’n rhoi manylion am Ddangosyddion Perfformiad Allweddol: allbynnau, incwm, cyfnewid gwybodaeth, ymgysylltiad cyhoeddus, rhifau PGR, traweffaith, diwylliant a’r amgylchedd.  
	











	Gweledigaeth a Strategaeth y Brifysgol - Profiadau a Chyfleoedd i Fyfyrwyr
Sut mae’r Sefydliad/ Ganolfan arfaethedig yn cyfrannu at brofiad sy’n canolbwyntio ar y myfyriwr rhagorol, sy’n creu cyfleoedd sy’n ysbrydoli a galluogi i’r holl fyfyrwyr ddod yn raddedigion hyderus, cyflogadwy sy’n cael effaith bositif ar eu cymdeithas: 
	

	Gweledigaeth a Strategaeth y Brifysgol - Pobl, Lleoedd a Phartneriaethau
Sut mae’r Sefydliad / Ganolfan arfaethedig yn ymgysylltu ac yn adlewyrchu’r hyn sydd bwysicaf i’n pobl, ein lleoedd a’n partneriaid: 
	

	Gweledigaeth a Strategaeth y Brifysgol - Ymchwil a Menter  
Sut mae’r Sefydliad/ Ganolfan arfaethedig yn cynhyrchu rhagoriaeth o ran ansawdd, perthnasedd ac effeithiau ein gwaith ymchwil a menter rhyngddisgyblaethol, gan gyflawni arloesedd a thrawsnewidiad llwyddiannus:
	

	Rhowch fanylion am gynlluniau’r Sefydliad / Canolfannau er mwyn dangos sut fydd yr amgylchedd ymchwil yn cael ei gynnal yn ariannol drwy ariannu Ymchwil sy’n Gysylltiedig ag Ansawdd a grant incwm cystadleuol:
	

	Rhowch fanylion am gynlluniau’r sefydliadau/canolfannau ar gyfer darparu cefnogaeth a phrofiad ardderchog ar gyfer cymuned o fyfyrwyr ymchwil cynyddol o a chynhwysol, gan gynnwys cynlluniau i dyfu’r gymuned ymchwil ôl-raddedig:
	

	Darparu tystiolaeth o ddiwylliant ymchwil cynhwysol, gan gynnwys gweithgareddau a gynlluniwyd gan y Sefydliad / Canolfan: 

	Math
	Rhagamodau
	Rhagweithredu
	Perthnasedd
	Cyflyrau parhaus
	Adrodd
	Methu â bodloni amodau

	Grŵp Ymchwil
	Pob aelod o staff i gael proffil CRIS a phroffil ar y We

O leiaf dau oruchwyliwr PhD

Amcanion a nodau ysgrifenedig

Allbynnau ymchwil

Ariannu ymchwil yn ei le
	Cymeradwyaeth gan y Deon neu’r Deon Cyswllt Ymchwil neu Gyfarwyddwr Sefydliad 
	Hysbysu’r Swyddfa Ymchwil a’r Tîm Arweinyddiaeth Cyfadran fydd yn ychwanegu’r grŵp at dudalennau gwe ymchwil y Brifysgol
	Cyfarfodydd grŵp ymchwil rheolaidd
	Gweithgaredd blynyddol wedi’i adrodd arno wrth y Swyddfa Ymchwil a’r Tîm Arweinyddiaeth Cyfadran. 
	Heb fod yn cael ei gydnabod neu ei hyrwyddo gan y Swyddfa Ymchwil fel Grŵp Ymchwil bellach


	Canolfan Ymchwil
	Lleiafswm o 8 aelod gyda 5 wedi’u cydnabod fel bod â chyfrifoldeb sylweddol dros ymchwil 

Cysylltiedig gydag uned asesu REF
	Cymeradwyaeth gan y Deon neu’r Deon Cyswllt Ymchwil neu Gyfarwyddwr Sefydliad 

Strategaeth cefnogaeth gweinyddu wedi’i chytuno arni gyda’r Deon
	Cais ffurfiol i’r Pwyllgor Ymchwil gan ddefnyddio’r ffurflen yn Atodiad 1
	Cynnal maint lleiafsymiol o leiaf

Cynnal incwm ac allbynnau

Darparu un Astudiaeth Achos Traweffaith REF
	Adrodd yn flynyddol i’r Pwyllgor Ymchwil: 
· Diweddariad ar genhadaeth, amcanion a nodau 
· Unrhyw newidiadau i’r aelodaeth 
· Myfyrwyr Ymchwil 
· Allbynnau wedi’u cyhoeddi yn y cyfnod adrodd 
· Cais am ariannu wedi’i wneud a’i sicrhau yn y cyfnod adrodd 
· Aliniad Gweledigaeth a Strategaeth y Brifysgol 
· Gweithgaredd cyfnewid gwybodaeth ac ymgysylltiad cyhoeddus 
· Mentrau a digwyddiadau amgylchedd a diwylliant 
· Traweffaith wedi’i gynllunio neu ei gyflawni

	Heb fod yn cael ei chydnabod fel Canolfan Ymchwil bellach, os yw’n briodol mae’n dod yn grŵp ymchwil. Y penderfyniad wedi’i gymryd gan y Pwyllgor Ymchwil wedi’r adroddiad blynyddol neu os nad oes adroddiad wedi’i gyflwyno.

	Sefydliad Ymchwil
	Lleiafswm o 25 aelod gyda 15 wedi’u cydnabod fel bod â chyfrifoldeb sylweddol dros ymchwil

Tystiolaeth o ymchwil sy’n arwain y ffordd yn fyd-eang wedi’i gydnabod gan REF

Arddangos hanes profedig o gynhyrchu incwm grant a chyhoeddiadau. 

Cael ei arwain gan aelod o staff academaidd gyda chofnod o gyfraniad ymchwil nodedig. 

	Cymeradwyaeth gan y Deoniaid neu’r Deoniaid Cyswllt Ymchwil. 

Strategaeth cefnogaeth gweinyddu wedi’i chytuno arni.
	Cais ffurfiol i’r Pwyllgor Ymchwil gan ddefnyddio’r ffurflen yn Atodiad 1
	Bod yn aelod o’r Pwyllgor Ymchwil 

Cynnal maint lleiafsymiol o leiaf
 
Cynnal rhaglen weithgareddau

Cynnal incwm ac allbynnau

Cynnal rhaglen o seminarau a digwyddiadau ymchwil

Chwarae rhan allweddol yn nhrefniadaeth cyflwyniad REF y Brifysgol. 

Cynhyrchu astudiaethau achos traweffaith 
	Adrodd yn flynyddol i’r Pwyllgor Ymchwil: 
· Diweddariad ar genhadaeth, amcanion a nodau 
· Unrhyw newidiadau i’r aelodaeth 
· Myfyrwyr Ymchwil 
· Allbynnau wedi’u cyhoeddi yn y cyfnod adrodd 
· Cais am ariannu wedi’i wneud a’i sicrhau yn y cyfnod adrodd 
· Aliniad Gweledigaeth a strategaeth y Brifysgol 
· Gweithgaredd cyfnewid gwybodaeth ac ymgysylltiad cyhoeddus 
· Mentrau a digwyddiadau amgylchedd a diwylliant 
· Traweffaith wedi’i gynllunio neu ei gyflawni

	Gan nad yw bellach yn cael ei gydnabod fel Sefydliad Ymchwil, bydd angen iddo gael ei ailgyflunio o ganolfan neu un neu fwy o Grwpiau ymchwil os yw hynny’n boblogaidd. 

Y penderfyniad wedi’i gymryd gan y Pwyllgor Ymchwil wedi’r adroddiad blynyddol neu os nad oes adroddiad wedi’i gyflwyno.

